
Alþingi . 
Erindi nr. Þ W / t t o  

ornudagur I6. l l .  2C l2

Atvinnuvega- og 
nýsköpunarráduneyti

M i n n i s b l a d

Viðtakaiidi:
Sendandi:
Dagsetning:
Málsnúmer:
Bréfalykill:

Eíni:

Með frumvarpi til laga um breytingu á lögum nr. 128/2011, um verðbréfasjóði, fjárfestingarsjóði og 
fagfjárfestasjóði er lagt til að lögfestar verði reglur varðandi innanlandssamruna og 
millilandasamruna verðbréfasjóða, sjá 56. gr. a.-d. í dag er reglum um samruna sjóða ekki fyrir að 
fara. Verðbréfasjóðir eru að renna saman hér á landi en vandasamt hefur verið að vemda 
hlutdeildarskírteinishafa við slíkan samruna samkvæmt upplýsingum frá Fjármálaeftirlitinu. FME 
hefur reynt að tryggja að hlutdeildarskírteinishöfum séu veittar fullnægjandi upplýsingar um þýðingu 
samrunans og gefíð tækifæri til innlausnar, áður en af samrunanum verður, en reglumar taka nú á 
framangreindu.

Samruni getur falið í sér að einn eða fleiri verðbréfasjóðir renna saman, eða einstakar deildir hans sé 
hann deildaskiptur. Innlendur sammni er þegar verðbréfasjóðir sem hafa staðfestu og staðfestingu hér 
á landi sameinast. Millilandasammni getur verið þrenns konar.
1. Verðbréfasjóðir, a.m.k. tveir, eru með staðfestu og staðfestingu í mismunandi ríkjum, eða
2. Verðbréfasjóðir renna saman í nýjan verðbréfasjóð með staðfestu og staðfestingu í öðru aðildarríki 
eða,
3. verðbréfasjóðimir sem renna saman hafi staðfestu og staðfestingu hér á Iandi, en a.m.k einn þeirra 
hefur markaðssett hlutdeildarskírteini sín í öðm ríki innan EES-svæðisins.

Þann 3. október 2012 sendi ríkisskattstjóri (RSK) inn umsögn um frumvarpið þar sem vakin er athygli 
á að ekki hafa verið lagðar til breytingar á tekjuskattslögum vegna samruna verðbréfasjóða. Því er 
ályktað sem svo að skattareglur sem um slíkt gilda eigi að vera óbreyttar.

Almenna reglan er að skattaleg réttindi geta ekki færst á milli tveggja skattaðila án skattalega 
afleiðinga. í lögum um tekjuskatt nr. 90/2003 er að finna reglur um sameiningu og skiptingu félaga 
sem fela í sér undanþágu frá þeirri meginreglu. í 1. mgr. 51. gr. er fjallað um að sameining félaga, þar 
sem hluthafar fái eingöngu bréf í sameinaða félaginu sem gagngjald, skuli ekki hafa í för með sér 
skattskyldar tekjur fyrir hluthafann. Ef ekki væri fyrir þessa undantekningarreglu tekjuskattslaga 
myndi vera litið svo á að sammni væri í raun slit félags, líkt og sala, sem skapaði skyldu hluthafa til 
greiðslu Qármagnstekjuskatts.

Þar sem verðbréfasjóðir em ekki félög, ssunkvæmt skilgreiningunni, og ekki sjálfstæðir lögaðilar í 
eiginlegum skilningi þess orðs, falla þeir ekki undir framangreinda undanþágu. Sammni getur því 
ekki farið fram án skattalegra afleiðinga fyrir hlutdeilarskírteinishafann, hvort sem samruninn er 
innlendur eða milli landa.

Tekjuskattslög heyra undir Qármálaráðuneytið. Samkvæmt upplýsingum frá ráðuneytinu hefúr 
Eftirlitsstofhun EFTA (ESA) hafíð rannsókn vegna reglna tekjuskattslaga er varða skattlagningu yfír

landamæri. í dag er framkvæmdin með þeim hætti að samruni milli landa leiðir til greiðslu 
fjármagnstekjuskatts fyrir hluthafa, og eru undantekningarreglumar um sammna og skiptingu 
túlkaðar þannig að þær einskorðist við ísland. ESA sendi íslandi þann 8. febrúar síðastliðinn formlega 
athugasemd (e. letter of formal notice), þar sem ofangreind framkvæmd og lagatúlkun er ekki talin 
standast EES-samninginn, nánar tiltekið reglur um frjálsa fjármagnsflutninga og tilskipun um 
sammna yfir landamæri.

Áréttað skal að það lagafrumvarp sem nú liggur fyrir nefndinni um breytingar á lögum nr. 128/2011 
til innleiðingar á UCITS IV tilskipuninni stendur óháð breytingum á tekjuskattslögum. Ráðuneytið 
leggur því áherslu að það frumvarp sem hér liggur fyrir verð samþykkt, sérstaklega með hliðsjón af 
samkeppnishæfni íslenskra sjóða á fjármálamarkaði evrópska efeahagssvæðisins.


